
Cilj. Literatura ne opisuje najjasnije kvalitetu života pacijentica nakon konkomitantne hemoradioterapije. Naš cilj je bio utvrditi i uporediti kvalitetu života pacijentica sa rakom vrata maternice FIGO IIb stadijuma prije i nakon konkomitantne hemoradioterapije.

Metode. Trideset i pet pacijentica je zračeno sa 45 Gy u 25 frakcija u toku 5 sedmica preko pelvisa i intrakavitarnom HDR brahiterapijom je dato još 20-24 Gy u 4-6 frakcija. Pacijentice su primale jednom sedmično Cisplatin 40 mg/m2, počevši od prvog dana intrakavitarnog brahiterapijskog liječenja ukupno 4-6 ciklusa Cisplatina. Metodom intervjua pacijentice su odgovarale na pitanja iz upitnika za ocjenu kvalitete života razvijenih od strane European Organisation for Research and Treatment of Cancer (EORTC): jedan je karcinom specifični (EORTC-QLQ-C30) i jedan je specifičan za rak vrata maternice (EORTC-QLQ-Cx 24). Pacijentice su odgovarale na pitanja iz upitnika za period neposredno prije dijagnostifikovanog raka vrata maternice i one su tada činile kontrolnu grupu. Zatim su odgovarale na pitanja iz upitnika za period nakon 12 mjeseci od završetka konkomintantne hemoradioterapije i one su tada činile eksperimentalnu grupu. Wilcoxonov test raga s predznakom i Studentov t-test su korišćeni za komparaciju srednjih vrijednosti QOL skala među promatranim grupama. Razlika na nivou p<0,05 je smatrana statistički značajnom.

Rezultati. Statistički značajna razlika između skorova izraženih u srednjim vrijednostima ove dvije grupe pronađena je u kvaliteti života, fiziološkoj, radnoj, emocionalnoj. Socijalnoj funkciji, boli, zamoru, dispnei i vaginalnim problemima.

Zaključak. Kvaliteta života pacijentica sa rakomv rata maternice FIGO IIb stadijuma je bolja nakon konkomitantne hemoradioterapije nego prije nje.
